
“In die hemel is Jahweh, en SY glans is soos kristal, HY’s die heilige van Israel en HY heers oor die heelal. Daar is mag in SY woord, soos die waters druis SY stem, soos die son op die see se blou, so die rykdom van SY trou. En aan U is die mag en die heerlikheid en krag, en aan U is die lof en die eer want U regeer!”  
 MY lied, word elke oggend en elke aand deur MY knegte aan MY gesing. Die gesang vervul MY wese met liefde en vreugde. EK woon onder die lofgesange in julle harte en daarom spoor EK julle aan om vir MY te sing want dan vind daar iets in jou hart plaas wat andersins nie gebeur nie. Daar vind ‘n reaksie en ‘n herkenning in jou hart plaas wat jou nader aan MY bring. Maar wanneer lofgesange net gesing word omdat dit so gedoen moet word en omdat die “erediens”dit so vereis, is dit vir MY ‘n gruwel in MY oë. Dit laat MY ore toegaan en EK kan nie die reuk daarvan verdra nie. Dit is ‘n walging in MY neusgate en EK draai dan MY aangesig daarvan weg en hoor ook geen gebede wat in dieselfde trant gebid word nie. MY kinders, hoeveel maal moet EK nog vir julle sê dat julle alles uit julle harte moet doen? Wanneer julle alles, tot ‘n glimlag, uit julle harte uit doen, word dit dan deur MY raakgesien en EK kan julle daarvoor beloon. Sing daarom vir MY ‘n loflied uit jou hart sodat EK genot daaruit kan put. MY kinders, die seëninge wat EK vir julle berei is onuitputlik, en as julle weet wat dit is, sal julle elke oomblik vir MY uit julle harte uit sing. EK sal vir julle ‘n lied in die hart terugsit en julle sal die hele dag vrolik en bly deurgaan. Die grootste seëninge sal op julle wag wanneer julle eens in MY koninkryk instap, maar selfs nou op hierdie aarde sal die seëninge nie uitbly nie omdat EK almal wat MY waarlik liefhet en uit sy hart uit prys, sal seën met alles wat hy nodig het en nog meer. Julle weet nie wat julle aan MY doen wanneer julle MY iets uit die diepte van julle harte aanbied nie. Kyk na ‘n ouer van ‘n klein kindjie. Wanneer daardie kindjie iets moois doen vir die ouer, versag sy hart oombliklik en hy tel sy kind op en vertroetel hom. Dadelik sal hy dan gaan kyk wat hy vir die kindjie kan gee waarvan die kindjie hou. Is EK nie die grootste Vader nie? As julle weet om dit aan julle kinders te doen, sal EK tog sekerlik van nóg beter weet,of hoe? Sing vir MY ‘n lied uit jou hart en jy sal alle seëninge van MY ontvang. Al MY liefde is vir julle , MY kinders.
Amen

Daar is krag in MY woorde en ook selfs in julle eie woorde. Wanneer julle iemand aanspreek, moet julle julle regte name gebruik en nie byname nie. EK weet dat die byname vir julle kinders uit liefde gegee word, maar die naam wat vir jou gegee is deur jou ouers, beteken tog iets. En wanneer julle dan byname soos Koekie of Sweetie gebruik, word baie van die krag wat oor daardie persoon uitgespreek word, verminder en in party gevalle selfs heeltemal weggevat. MY kinders, dit is nie die einde van die wêreld as jy so af en toe die verkeerde naam gebruik nie, maar kom ons kyk na die volgende voorbeeld. MY kind se naam is Hendrik en dit beteken tog standvastige rots, maar nou word hy iets anders genoem soos byvoorbeeld Mannetjie. Sien julle hoe word daar van die krag wat oor hom uitgespreek sou word met sy regte naam, verminder en selfs weggevat? Dit is waarom EK ook sê dat julle moet let op dit wat julle vir iemand anders sê. Dit wat julle hom of haar noem, is hoe hy of sy gaan wees. Dit is so en nie anders nie. Miskien sien julle niks in hulle aardse lewens nie, maar in die hiernamaals het daardie siel die verkeerde naam aangeneem en sal die siel dan ook by die naam aanpas. Dit klink vir julle onwerklik, maar EK belowe dit vir julle en daarom wil EK hê dat julle moet probeer om dit te doen. EK sal julle hierin help as julle werklik gehelp wil word. Gaan doen wat EK julle beveel en julle sal die seëninge hierin ook raaksien.
Amen. 

Vroeg in die môre as die son nog skaars bo die horison kop uitgesteek het, sing die voëls vir MY hulle ontwakingslied. Hulle dank MY vir hulle nagrus en vir die warm nes of slaapplek wat hulle gehad het. Baie slaap net so in die oop veld en trek hulleself net terug van alles maar hulle warm veerdos hou hulle beskut teen die nag se koue. Net so beskut EK elkeen van julle wat MY liefhet teen die nag se koue en donkerte. In MY arms rus julle en terwyl julle slaap, sing EK vir julle ‘n lied. Baie van julle wat nou hier lees sal kan getuig van die wonderlike ondervinding wat jy gehad het terwyl jy geslaap het. EK praat met baie van julle terwyl julle slaap en wanner julle wakker word, hoor julle nog die stem in julle binneste weerklink. Dit is MY Stem wat julle lering gee terwyl julle rus. EK alleen weet waarom EK dit so doen en sal julle nog meer daaroor leer. Julle is nie almal gereed om lering deur MY te ontvang terwyl julle wakker is nie en daarom moet EK met julle praat terwyl julle slaap. Die les of alles wat deur MY aan julle vertel is, word dan baie diep in die hart gekerf en wanneer dit nodig is, sal alles weer vir julle helder word. Baie van julle het dan ook al so iets onthou wat deur MY aan julle gesê is. Wanneer julle dan ryp genoeg is daarvoor, sal EK kom en met julle praat terwyl jy wakker is en na mate jy na MY soek, sal EK MY aan jou openbaar. Gaan êrens alleen en kom soek na MY. Sonder jouself af en kom praat met MY en wie weet of jy dalk nie al ook ryp genoeg is om die eerste woorde van MY aan jou te hoor nie. EK praat sag, nie in ‘n hoorbare stem nie, maar sag in jou hart sodat jy weet dat die gedagtes wat daarin voorkom, elke keer wanneer jy ‘n vraag aan MY gestel het, nie jou eie kan wees nie. Vra MY ‘n vraag, bly stil in jou binneste en luister. Wanneer jy stil is, kan jy MY die beste hoor, maar wanneer jy in die stad se lawaai is, kan jy niks hoor nie. Die wat MY alreeds kan hoor en hulle oor so ingestel het om MY te kan hoor, sal selfs in die middel van ‘n besige straat MY Stem kan hoor en herken. EK sal met elke een van julle so praat en niemand sal kan sê dat dit sy eie gedagtes is nie omdat jy nie so wys kan wees nie. Ken jy al die antwoorde? Nee, nou waarom sal die antwoord wat jy ontvang dan uit jouself uit kom? Dit is EK wat jou antwoord en niemand anders nie omdat niemand jou binnekant ken soos EK nie. Nie eers die satan kan jou diepste binnekant ken en bespeur nie en daarom kan dit nie hy wees nie. Kom soek MY in die stilte van jou hart en die beste manier om dit te doen, is om êrens onder ‘n koelteboom of enige plek waar dit stil is te kom soek. EK is altyd by jou en sal jou antwoord en dan sal jou hart ook ontwaak om MY Stem te kan hoor. Die ontwaking van jou hart om MY Stem te kan hoor, sal dan ook lei tot die sien van MY aangesig in die Gees. EK sal dan ook jou gesig open sodat jy MY kan sien. Wel sal baie van MYSELF vir jou verborge bly en jy sal MY nie kan sien soos wat die engele MY kan sien nie, maar jy sal MY kan sien na mate jy ryp genoeg is daarvoor. EK sal MY aangesig verberg vir die wat MY nog nie kan aanskou nie en die wat ryp genoeg is daarvoor sal ook MY aangesig kan sien. MY kinders, EK sal MYSELF aan julle toon en wie kan met MY stry en sê dat EK dit nie sal doen nie? EK sal dit doen, net soos wat EK MY aangesig nie toegemaak het toe EK op aarde was nie. Die mense wat saam met MY gewandel het, die sondaars wat Ek vergewe het, die prostitute en die reines kon almal MY aangesig sien. Net so sal MY aangesig ook vir almal wat ryp genoeg is sigbaar wees. Dink nie dat EK MYSELF in al MY glorie aan iemand in ‘n liggaam sal wys nie want daar is niemand wat dit kan hanteer nie. Selfs die engele kan MY nie in MY volle glorie aanskou nie. Maar wanneer die dag aanbreek wanneer EK in die vlees na julle sal kom, sal almal MY weer sien soos wat EK op aarde was. Dit sal vir die wat MY al lank verwag die grootste dag van vreugde wees. Wel sal daar onder die wat EK gered het in die stryd, die wees wat bang sal wees om MY van aangesig tot aangesig te sien omdat hulle nie MY openbarings wou aanvaar nie, maar EK sal hulle gerus stel en hulle sal nie eers weet dat dit EK is wat hier voor hulle staan nie. Die wat MY liefgehad het van die begin af, sal nie kan wag daarvoor nie en sal na MY kom soek terwyl EK daar tussen julle kom rondloop. MY kinders, sorg dat julle MY elke dag liewer kry sodat julle MY dadelik en oombliklik herken. EK sal na elkeen kom en elkeen sal deur MY vasgehou word, omdat EK elkeen liefhet. MY kinders, die onder julle wat gewond gaan word tydens hierdie stryd, sal dan spyt wees omdat hulle nie MY woord wou lees nie. Die wat egter MY woorde dadelik herken het as MY Stem, sal nie gewond word in die groot stryd nie. EK moet elke mens op die manier bewerk wat vir MY die beste is. Elke mens is verskillend en dan is daar ook die wat ‘n bietjie baie van sy innerlike kennis dink terwyl hy eintlik niks weet nie. Dit is hulle wat MY ook soek, maar dink dat niemand hulle iets beters kan leer nie, wat dan deur MY op so manier weer “terug aarde toe” gebring gaan word. As jy MY woord eet en nie hoogmoedig is nie, sal jy saam met jou broeders en susters die stryd kan ingaan en nie gewond word nie, omdat jy dan deel van MY leër sal vorm. MY leër sal dan die ander wat so hoogmoedig was en hulle eie kennis baie hoog op prys gestel het, gaan haal en hulle ook hierheen bring. Hier word nou nie gepraat van die mense wat saam met die vyand wil gaan nie. EK praat van die wat na MY soek, maar nie wil hoor wanneer EK hulle wil roep en MY openbarings lees nie. EK weet waarom EK hierdie ding vandag aan julle openbaar maak. MY innerlike Stem sal weerklink in die wat daarna soek, maar die wat dit verwerp, sal dan huilend na MY kom, wanneer hy nie saam met die ander kan hoor wat EK julle beveel nie en soos die vyfde wiel aan die wa sal hy dan die stryd misloop omdat HY nie geskik sal wees vir die geveg nie. Daar is nog van julle wat MY nog nie kan hoor nie, maar wat dit begeer en julle sal dit ook kry maar die wat dit verwerp sal bitter spyt wees daaroor omdat hulle ook begeer om saam te veg, maar dit nie sal kan doen nie. MY leër sal net bestaan uit die wat MY nie verwerp nie en deur MY innerlike Stem te verwerp, verwerp jy MY omdat EK tog in elkeen van julle woon. EK sal na elkeen kom wat MY soek, maar dit beteken nie dat EK nie binne-in jou is nie, dit beteken net dat EK MYSELF aan jou sal openbaar. EK leef binne jou en daarom kan EK binne jou praat. Waarom moet jy MY van buite af hoor, terwyl EK binne jou is? EK sal nie so iets doen nie, en selfs die mense wat van buite af ‘n donderslag gehoor het terwyl EK met MY kneg Paulus op die pad gepraat het, het dit van binne af gehoor en nie van buite af nie. Dit het vir hulle so geklink omdat hulle nog nie bekend was met die innerlike stem nie. Hoe sou EK dan met Paulus gespreek het? Ook met die innerlike stem. Die innerlike Stem sal elkeen wat wil, kan hoor, maar jy moet alles kom bely by MY wat jy verkeerd gedoen het en Ek sal jou geestelike ore en selfs jou oë oopmaak wanneer jy dit graag wil hê. Dit sal vir elkeen wees volgens sy wil.
Amen

MY kleintjies is aan elke ouerpaar gegee sodat hulle kan leer hoe dit voel om kinders groot te maak. Die hartseer en vreugde van ouerskap word aan julle gegee sodat julle kan voel hoe EK moet voel wanneer een van MY geliefde kinders teen MY sondig en ook wanneer een van MY geliefde kinders na MY terugkeer. Dink ‘n bietjie na hoe julle voel en julle sal moet erken dat EK in dieselfde bootjie as julle is. MY kinders lê MY ook na aan die hart soos wat julle kinders julle na aan die hart lê. EK wil ook al MY kinders by MY hê en elke kind, maak nie saak hoe hy geaard is nie, is vir MY spesiaal. Nou, MY liewe kinders, wil EK van julle vra om MY ander kinders lief te hê soos wat julle wil hê dat julle eie kinders mekaar moet liefhê. Wanneer julle sien dat julle eie kinders onder mekaar baklei en mekaar by julle kom beswadder, voel dit vir julle nie lekker nie en julle sal gou probeer om vrede onder hulle te bewerkstellig. Dit is net so met MY en wanneer julle julle geskille in liefde na MY bring, sal EK dit vir julle oplos en julle met liefde behandel. Dink aan julle eie gevoelens in julle harte en dan sal julle dit ook verstaan. EK wil vrede onder MY kinders hê en nie verdeeldheid nie, want julle is ook MY gesin wat opgebreek is, wanneer julle nie in vrede met mekaar wil saamleef nie. Kom na MY en EK sal julle Regter wees en aan julle wys wat om te doen. Daar is nie ‘n beter Regter as juis EK nie omdat EK nooit onregverdiglik ‘n beslissing sal maak en een party sal voortrek terwyl EK die ander party sal benadeel nie. Nee, EK sal almal help sodat elkeen tevrede daar uit sal stap. Maar wat EK wil hê is dat julle mekaar met liefde moet dra en in liefde saam moet leef omdat die liefde alles is. Die liefde is dit wat die satan tussen julle verjaag omdat die liefde nooit sy eie belang soek nie. Met ander woorde, almal wat vol. van MY liefde is, sal altyd eerste aan sy naaste dink en homself op die agtergrond plaas. Wat is beter as juis dit, omdat dit gewoonlik die grootste rede tot julle geskille is. Die een wil altyd die beste vir homself hê en sal nie terug staan sodat die ander een die beste kan hê nie. Dit moet nie so wees nie. Wanneer jy sien dat daar werk gedoen moet word, maak nie saak wat dit is nie, moet jy inspring en begin en nie wag dat iemand anders dit doen nie. Niemand is lief vir werk nie en almal sal graag op die rusbank wil gaan sit, maar dit is beter om mekaar in liefde te help. Wanneer iemand anders met baie liefde in sy hart sien dat jy die harde werk self aangegryp het, sal hy/ sy ook begin help. Dit is hoe EK dit wil hê en daar sal dan nooit ‘n stryery ontstaan oor wie moet wat doen nie omdat elkeen bereid sal wees om enigiets te doen sonder dat hy daarvoor gevra moet word. Dit is hoe dit in MY Huis moet wees en waar daar ‘n paar van MY kinders saam woon, moet almal bereid wees om alles te doen. Niemand moet kieskeurig wees oor die werk wat hy/sy moet verrig nie en daar is nie iets soos vuilwerk nie. Almal doen wat daar te doene is. Dan sal daar mos nooit ‘n stryery en bakleiery wees nie, nê? Dink nou ‘n bietjie aan julleself en aan julle kinders. Is julle nie ook maar net soos julle kinders, net op ‘n ander vlak nie? Ja, julle is en EK moet ook partykeer met die roede onder julle invlieg sodat julle julle werk kan voltooi sonder om eers te moet stry wie moet wat doen. Die wat lui is sal deur MY SELF getugtig word omdat EK kan sien wie lui is en wie nie. Julle hoor hoedat julle kinders onder mekaar stry en probeer dan daaruit ‘n beslissing fel, maar EK weet wie wat doen. Daarom moet julle mekaar nie van dinge beskuldig nie, maar julle weg met liefde gaan en EK sal SELF doen wat gedoen moet word. Maar julle moet onthou dat EK julle almal baie lief het en niemand voor die ander een sal trek nie, al is hy fluks of lui. Dit is maar net MY riglyne wat nagekom moet word vir die beste samewerking en eenheid tussen julle.
Amen.

MY veldkombuis sal tot elkeen se beskikking wees in die tyd van hongersnood. Daar sal ‘n besliste broodgebrek in julle land wees binnekort, maar die wat MY vrees het mos niks om te vrees nie, nê? Nee, daar is niks om te vrees nie omdat EK sal voorsien aan diegene wat MY werklik liefhet. As daar van die mense is wat hulle by MYNE kom skaar net om voordeel uit MY te trek, en hulle harte is nie by MY nie, sal hulle niks hiervan verstaan nie en hulle sal ook nie sien wat julle eet nie. Hulle oë sal toegehou word en met koppe wat geskud word, sal hulle weer weggaan omdat hulle dink julle is mal. EK sal vir julle geestelike voedsel van Bo af laat val en die wat dit eet, sal dan ook versadig word daardeur. Met ander woorde, die wat MY Geestelike voedsel met smaak eet, sal ook van vleeslike voedsel voorsien word. Die wat MY Geestelike voedsel nie eet nie, sal dan ook nie MY vleeslike voedsel vanuit die hemele kan sien nie, al lê dit lewensgroot voor hulle en hulle sal dink dat julle die gek met hulle skeer as julle smaaklik aan iets peusel wat volgens hulle nie bestaan nie. En daarom sal hulle dan weg gaan en hulle heil op ‘n ander plek gaan soek omdat hulle net by julle was vir die voordeel wat hulle uit julle kon kry. Maar EK werk nie so nie en EK sal net vir die opregte van hart sorg en EK sal net vir die mens wat MY regtig liefhet en na MY soek, sorg. MY kinders, baie dinge sal dan ook so aan julle gegee word op die regte tyd en julle hoef geen bekommernisse te hê nie. Selfs die mense wat die ander gaan versorg in die hospitaal, sal voorsien word van die dinge wat hulle die nodigste sal hê, maar wat onbekombaar sal wees in daardie dae. Dit klink nou vir julle snaaks omdat julle gewoond is daaraan om sommer net na die naaste winkel toe te gaan en te koop wat julle nodig het, maar EK sê vir julle dat die einde baie naby is en dat julle binnekort nie meer die voorreg sal hê om net te kan ry nie. Dan sal julle net op MY alleen moet staatmaak om te kom waar julle moet. EK sal die wat MY liefhet egter bring waar EK hulle wil hê, al is daar nie ‘n druppel brandstof beskikbaar nie en hulle sal nie gekluister wees waar die vyand hulle wil hê nie. EK SELF sal MYNE voor hulle gaan uithaal en hulle bymekaarbring na die plek wat EK noem “Die herberg” en hulle sal saam daar vergader en al kon hulle nie ry nie, sal hulle daar wees. EK is nie gebonde aan lewensmiddele soos julle, om MY werk te verrig nie, en julle wat Een met MY sal wees voor die groot stryd sal kom, sal ook nie meer gebonde wees aan die natuurwette nie. Julle sal engele in menseliggame wees wat alles kan doen wat EK julle beveel, solank dit werke van liefde is. Julle sal dan ook die vyand kan verslaan op MY woord en bevel en niemand sal MY leër van Eengewordes kan verslaan nie. EK sal SELF heel voor loop en elkeen lei en daarom is dit belangrik om MY Stem te kan hoor omdat dit net hulle is wat sal kan veg. EK het in die verlede al gesê dat daar wel mense sal wees wat nog nie MY Stem sal kan hoor nie, maar op die slagveld sal hulle MY wel kan hoor omdat Ek hulle harte ken en weet dat hulle opreg is. Daar is ‘n doel en ‘n rede vir dit en hulle sal ook na die tyd weet waarom hulle MY Stem eers op die slagveld kon hoor. Maar daar sal niemand wees wat sy eie kop volg nie omdat EK die Leier sal wees en elkeen gehoorsaam aan MY sal wees en niemand anders as leier sal wil hê nie. MY kinders, vir die wat MY woord nie glo nie, lê daar ‘n sware tyd voor, maar vir julle wat MY liefhet en glo, lê daar ‘n wonderlike tyd voor omdat julle MY wonderwerke eerstehands sal sien en dit aan julle nageslagte van die nuwe aarde kan vertel. Dit is waarom hierdie stryd vir julle wonderlik gaan wees en vir die wat MY nie ken nie, afgryslik. Julle sal dan ook verstaan waarom EK sekere dinge toelaat om te gebeur wat onder normale omstandighede nie gedoen mag word nie en dit sal julle wese met vreugde vervul omdat EK aan die stuur van alles is. Waar EK in beheer is, is alles reg en kan niks verkeerd verloop nie. Ook die gewondes, sal baie vinnig genees, al is dit onder normale omstandighede ‘n fatale wond, maar EK sal hier MY genesing aan elkeen gee wat in MY veldhospitaal beland en die grootste leke sal daarin werk en die genesing bewerkstellig net omdat hulle MY liefhet en MY wil dien. Ja, julle sal sien hoedat mense genees word wat kopwonde het en wat nooit in ‘n normale hospitaal sou oorleef het , al het hy die beste behandeling gekry. Net EK kan genees soos geen dokter nie en julle sal dit sien en na die stryd, sal elkeen kan getuig van vele wonderwerke wat hy of sy beleef het. Niemand sal na die stryd verstom kan wees oor die verhale wat ander vertel nie, omdat hy self getuie daarvan sal wees. Selfs die kindertjies sal kan getuig van MY teenwoordigheid en dit sal hulle geloof en liefde in MY sodanig versterk dat hulle die geloofstryd saam met julle sal ingaan sonder ‘n banghaar op hulle klein hofies. Dit alles en nog baie meer belowe EK vir julle in die stryd wat voorlê en julle sal dit alles voor julle oë sien gebeur en in MY Naam sal alles gebeur. Dit is alles MY Woorde aan julle en EK bring dit met liefde aan julle, MY uitverkorenes wat lank genoeg vertrap is deur die hele wêreld.
Amen.

EK sal julle wys wat julle vir MY moet doen wanneer die tyd reg is en nie een van julle sal ledig wees en sonder doel nie. Julle wil almal vir MY werk en daar is al mense wat hulle werkies van MY ontvang het en dit met vreugde doen. Maar daar is nog baie van julle wat nog nie julle opdragte van MY ontvang het nie, maar julle moet nie vrees nie omdat EK julle nie vergeet het nie. EK sal julle nog wys wat julle te doen staan. Dit lyk nou vir julle of daar sekere mense onder julle is, wat alles kry om vir MY te doen en julle voel soos die vyfde wiel aan die wa, maar dit is baie vêr van die waarheid af omdat EK niemand meer sal gebruik as die ander een nie. Julle werke verskil net so, dat die een vroëer sy werk kry as die ander een. Die rede daarvoor is omdat die een se werk nou gedoen moet word en dit nóu ‘n noodsaaklikheid is, terwyl die ander een se werk eers later noodsaaklik is. MY kinders, die een wat skottelgoed was, was dit mos nie voordat die een wat moet kook klaar is nie? Nee, die skottelgoed word na die tyd gewas en daarom is daar ook sulke werkies wat later gedoen moet word, maar altwee, die kok en die wasser het hulle take ontvang. Die een net vroëer as die ander een. Dit is hoe dit met MY ook werk. Daar is dinge wat nou gedoen moet word en dan kry die een wie se verantwoordelikheid dit is, die werk eerste. Die ander sal hulle opdragte later ontvang wanneer die tyd daarvoor ook ryp is. Maar wees verseker dat selfs die kinders vir MY hulle werkies sal doen. EK sal nie een ledig laat rond sit nie en almal sal die vervulling daarvan smaak. Elkeen sal voel hoe dit voel om MY te dien deurdat jy jou naaste dien en dit sal julle met vreugde vervul omdat julle sal voel dat dít die lewe is. Vra maar vir al MY skryfknegte, hulle geniet wat hulle doen met oorgawe en sal dit nooit wil verruil nie, al gaan dit soms dol terwyl hulle vir MY werk. Net so sal dit vir elkeen van julle so wees en al is daar baie nadele daaraan verbonde, sal jy jou werk vir MY met vreugde doen. Weet ook dat die nadeel wat daaraan verbonde is, net aards is en dat vir elke nadeel op aarde, daar ‘n miljoen voordele sal wees as beloning vir jou harde werk. Maar een ding moet julle altyd onthou en dit is dat EK die Een is wat die krag en die opdragte gee en niemand kan self kies wat en hoe hy dit wil doen nie. Moenie jaloers wees op mekaar nie omdat jaloesie nie gepas is by MY kinders nie. Wees tevrede met die werkie wat EK vir jou gee en onthou dat elke werk, al lyk dit vir julle hoe groot, eintlik niks is nie en dat EK alles SELF kan doen en nie mense nodig het om dit vir MY te doen nie. Maar julle sal die selfwerksaamheid herken en dit geniet en julle sal weet dat Ek aan die stuur van alles is wanneer julle vir MY werk. Selfs MY skryfknegte kan maar gaan sit met die pen in die hand of voor die rekenaar en wanneer EK nie aan hulle iets wil dikteer nie, sal hulle sit tot in ewigheid en niks ontvang nie. Daarom moet julle nie opkyk na hulle nie omdat hulle alles van MY ontvang en dit alles MY krag is wat hulle lei en die weg vir hulle oopmaak. MY kneg, Dirk het ‘n werk gehad nog voordat EK MY skryfknegte opgewek het en dit was om MY vorige skryfknegte, van ander era’s se werke te publiseer en eers later moes hy MY skryfknegte van nou, se werk publiseer en aan die mense gee. So, nog voordat Ek skryfknegte in hierdie land opgewek het, het hy al sy werk gehad en daarom moet julle weet dat elkeen sy werk op die gepaste tyd kry. EK sal nie een van julle vergeet nie en julle sal almal vir MY en julle naaste op ‘n spesiale manier dien. Dit is ‘n belofte aan almal wat verstoot voel deur MY.
Amen 
Hoofstuk 7
24 Feb.2008 07:04
Die leeu van Juda is nog lank nie verslaan nie en EK sal MY leeuwyfie gebruik om dit te bewys. MY leeuwyfie sal uitgaan op MY bevel en die koningin van Engeland verslaan sodat die ware Leeu van Juda weer sal regeer. Dit sal alles vir julle nou nog ‘n raaisel bly en julle sal nie weet wie die leeuwyfie is voor die regte tyd aangebreek het nie. EK sal baie van die ongelowiges so laat gelowig word omdat dit net deur MY eie krag sal geskied en niemand haar sal kan keer nie. Selfs nie eers die beste sekuriteit nie. MY leeuwyfie sal deur alles storm en sy sal verwoesting saai omdat EK haar stuur. Glo net MY woorde en luister na MY Stem wat weereens na baie jare met julle Self praat. EK het dit goedgedink om nou eers weer nuwe openbaringe die lig te laat sien omdat Ek weet hoe naby die einde van alles is. MY kinders, julle moet glo, sodat julle harte kan ontwaak en julle nie onkant gevang word deur dit alles nie. EK sal MY GEES oor die uitgiet, wat MY woord aanneem asof dit EK is wat hier reg voor jou staan, en daarom vra EK julle om te luister, want in der waarheid staan EK hier reg voor jou. EK weet van alles wat daar teen MY knegte regoor die land beplan word en dit behels nie net die oorneem van alles en die uitmoor van die blankes nie. Nee, dit behels die volle uitwissing van MY Leeu van Juda. MY kinders, julle wat MY Juda is, wil EK net weereens verseker daarvan dat EK julle beskerm en bewaar en dat EK julle, namate julle geestes oë geopen is, sal inlig en dinge wys wat rondom julle gebeur. MY skryfkneg wat nou hier skryf is gisteraand ook so deur die bose aangeval en EK het aan haar en haar gesin baie dinge gewys wat hier rondom hulle huis is. Met afgryse het sy daarna gekyk en dit amper nie geglo nie. Die feit dat sy dit afgemaak het as haar verbeelding het haar toe ‘n baie deurmekaar nag gekos en haar baba is kwaai deur die bose aangeval, terwyl hy geskreeu het van oorpyn. EK het egter aan haar gesê om niks in sy oortjies te gooi nie en hy het verwoed gelê en skreeu terwyl sy alles gedoen het wat EK haar beveel het. Niks wou help nie en selfs nadat sy self gesien het hoedat EK die bose van hom af wegjaag, het hy nog steeds geskree, al het sy hom probeer rustig maak en sus. Later het sy haar seun gaan wakker maak en aan hom gevra dat hy MY moes vra wat sy moes doen met die baba. Hy het aan haar alles gesê wat sy alreeds gedoen het deur MY bevel en nog steeds het die baba gehuil. Dit klink vir julle wreed dat die arme baba daaronder moes ly, maar sy het baie sleg gevoel en kon dit nie verdra dat hy so seer moes hê nie en het MY gesmeek om haar te help. Daarna het EK aan haar getoon hoedat die demone om háár sit en haar uitlag omdat sy vroeër die aand gedink het dat sy net dinge uitdink wat EK aan haar gewys het. Die demone het haar aangeval weens haar ongeloof en daardeur die arme baba laat skreeu. Nadat sy besef het wat aangaan, het sy MY omvergifnis gevra omdat sy nie geglo het nie, en ook omdat sy iemand anders gaan vra het wat sy moes doen. EK het begrip daarvoor en verstaan dat sy maar net ‘n mens is, maar nou het sy geleer en sal in die vervolg glo wat EK haar sê en wys. MY kinders, nadat sy haar sonde bely het, het die baba wonderbaarlik opgehou met huil asof daar nog nooit iets fout was nie. So sal EK met elkeen van julle werk en julle dinge leer en al julle foute regmaak. Die fout wat sy gehad het, sal sy nou nooit weer maak nie omdat sy ‘n duur les geleer het, en met hartseer het sy MY gevra waarom sy so hard gestraf moes word en waarom EK haar so lank gelos het voordat EK haar die waarheid vertel het. EK het aan haar gesê dat julle ook soms julle kinders waarsku en hulle dan los om self te voel, nadat hulle herhaaldelike kere van die nadele daarvan vertel is. Net so werk EK met julle en op daardie manier help EK julle reg en elke fout sal so uitgestryk word. MY kinders, dink nie dat EK nie uit liefde so met julle werk nie, dit is juis omdat Ek julle liefhet dat julle so duur moet betaal vir julle foute. Daar is egter baie kere dat EK julle nie so iets laat deurgaan nie en julle sommer dadelik op die regte spoor help, maar met sekere dinge kan EK dit nie doen en moet julle op die harde manier leer. Dink bietjie hieroor na en sien MY liefde vir julle agter dit raak. Daar sal baie van julle wees wat dieselfde ding al deurgemaak het en wat nie sal kan verstaan waarom jy so hard moes leer nie, maar jy sal nooit weer in daardie strik trap nie en sal lugtig wees vir enigiets wat soortgelyk is. Julle weet nie hoedat die bose om julle lê en loer nie, en EK wil julle leer dat hulle nie julle speelmaats is nie. EK het al MY skryfkneg baie keer tussen die demone ingestuur en sy het heelhuids aan die anderkant uitgekom, maar dit is wanner sy heeltemal glo. Gisteraand het sy egter getwyfel in dit alles wat EK haar gewys het en daarom het dit so gegaan. Die demone het oombliklik haar vertwyfeling raakgesien en die meeste daarvan gemaak. Hulle kan alles sien omdat hulle in die gees is en julle in die vlees, maar wees nie bang vir hulle nie, glo net dat hulle werklik bestaan en daar is. Wanneer julle aan hulle bestaan twyfel, maak julle vir hulle die weg oop om binne julle gebied in te kom en dan gebeur sulke dinge soos wat dit met MY skryfkneg die geval was. MY kinders, glo wat EK vir julle vertel en let op na jou binneste en smoor enige ongeloof dadelik want die demone sal dit uitbuit. Dit sê EK vir julle in alle liefde en belowe julle nog steeds MY beskerming, al is julle ongelowig. EK sal julle deur alles dra en julle sal nie deur hulle dood gemaak word nie, EK is met julle en ken al julle swakhede. Vertrou net op MY, wat nooit vir julle sal lieg of storietjies sal vertel net vir MY plesier nie. Amen
 
(Vader het my en my seuns gisteraand nege-uur om die huis laat loop en aan ons allerhande dinge gewys. HY het gesê dat daar swartes was wat ons wou aanval en dat ons om die huis moes loop en die bose bestraf. HY het dinge aan ons gewys, soos wolwe en slange en ek het begin dink dat Vader ons dalk net toets om te sien of ons werklik in die donkerte alleen sal stap aangesien HY ons beveel het om by die hek te wag terwyl elkeen van ons ‘n beurt kry om alleen om die huis te stap. Ek het gedink dat daar nie regtig dinge om ons was nie en dat dit net Vader se manier was om te sien of ons dit sal doen. Die dinge wat ons gesien het, was goed soos wolwe, slange, hekse ensovoorts. Ons moes al in die verlede ook so om die huis stap op Vader se bevel en HY het toe ook dinge aan MY gewys. Gisteraand het ek begin dink dat dit alles dalk net spoke is wat ons sien, soos kinders wat dinge opdis vir die opwinding daarvan. Maar ek het baie geleer hieruit en kan vir julle sê dat die demone my uitgelag het. Later het Vader my gewys hoe hulle agter my sit en lag en dan sê hulle vir my”jy glo mos nie dat ons bestaan nie, ha-ha- ha!” Toe sê Vader dat ek hulle moes bestraf in SY Naam en direk nadat hulle die wyk geneem het, het my baba opgehou met huil asof daar niks fout was nie. Ek het ook nie vir hom medisyne gegee nie. Ek het nie besef dat die geestelike oorlogvoering so erg was nie en het nie gedink hulle sal ons amper elke aand aanval nie. Dit was die grootste fout wat ek begaan het en het nou deeglik geleer, ek is net jammer dat my arme babatjie die pyn van sy ma se sonde moes dra. Glo as Vader sê jy word aangeval deur die bose en moenie twyfel nie, al gebeur dit elke tweede aand. Ek het gedink dat dit nou ‘n bietjie erg raak aangesien dit al baie gebeur het en dat ek nou mal raak of goed uitdink, maar Vader het dit aan MY kind ook gewys. Vader het ook vir my gesê:”Glo julle kinders as hulle sê dat hulle goed sien, want EK wys dit vir hulle!” Groete Louise) 

MY kind, MY Leeuwyfie sal binnekort met die werk aan haar toegesê begin en julle sal stom van verbasing wees wanneer julle die werk aanskou. Elke mens het vir MY ‘n werk om te voltooi en dit sal so gedoen word soos wat EK dit aan daardie persoon bekendmaak. Julle sal elkeen van MY so iets ontvang om te doen en elkeen sal sy werk vir MY geniet. Die genot van die werkverrigtinge sal voortspruit uit die Liefde vir MY en hoe liewer julle MY het, hoe meer sal jy jou werk geniet, asook vervulling in die arbeid verkry. Daar is so baie dinge wat nog gedoen moet word en EK het elkeen van julle nodig daarvoor. Kom verklaar jouself bereid en jy sal dit ook voel- dat EK jou liefhet en jou werk seën. MY kinders, moenie lui wees nie en kom doen jou werk, al is dit ‘n aardse werkie wat EK jou opgelê het. Doen dit met trots, omdat dit EK is wat dit vir jou gee om te doen. Jy sal sien hoedat EK jou seën en omdat jy MY gehoorsaam was, sal jy MY kan sien as EK na jou kom. EK sal elkeen se geestesoë open sodat hy kan sien wat dit is wat hy sal ontvang van MY sodat dit hom nog meer sal aanspoor om vir MY te werk. Weliswaar sal jy nie heeltemal kan sien wat EK vir jou berei het nie, maar jy sal weet dat dit iets groots is, en dit net omdat jy vir MY gewerk het, al is dit aardse werk. Die mense wat Nehemia gehelp bou het aan die muur van Jerusalem, was buitengewoon geseënd en kon van pure blydskap amper nie meer fokus nie, want EK het aan elkeen van hulle in die gees gewys wat hy sal beërwe vir die aardse werk wat hy vir MY verrig het. Dit sal vir julle ook so wees as julle alles insit en vir MY werk tot die dag verby is. Hier word gepraat van die mense wat aan MY Herberg bou. Ontwaak in die vreugde van handearbeid en wees verseker dat dit vir julle elkeen tot groot voordeel sal wees. MY volk, EK sorg vir julle op ‘n manier waarvan julle nie eers bewus is nie, omdat EK vir julle ‘n herberg voorberei waarin EK elke opregte Boer in sal laat bly. Julle sal dan almal bymekaar wees om so MY GEES te kan ontvang en EK sal elkeen wat daar kom woon, so seën dat hy MY sal hoor en sien op die regte tyd, waarop sy siel altyd gewag het. Almal wat daar sal wees, sal dan ook deur MYSELF daarheen gebring word en as jy ook daar wil wees waar al MY ander skape is, moet jy net vir MY in gebed vra en EK sal jou daarheen lei. MY kinders, hierdie is iets waarvan EK niemand nog ooit vertel het nie, omdat dit die planne wat EK vir MY volk gehad het, in die wiele sou ry. EK is almagtig en het dit daarom goedgedink om niemand voorheen hiervan in te lig tot op die regte tyd nie. Dit is egter nou die regte tyd en daarom vertel EK dit vir julle. Julle wonder nou hoe iemand MY planne in die wiele kan ry, aangesien EK dan Almagtig is en MY planne sal vir altyd staan, maar wat EK bedoel is dat MY mense dit van oral af moeilik sou kry en dit hulle geestelike groei sou belemmer het. MY planne sál altyd uitwerk soos wat EK dit wil hê, maar die geestelike groei van elke mens hang van homself af en daaraan kan EK dan niks doen nie. As MY planne te vroeg uitgelek het, sou min mense hierin geglo het en MY kneg, by wie dit gebeur, sou dan nie geglo het nie en hy sou by MY kom huil het om MY planne te verander. Nou is hy egter ryp genoeg om dit te kan verdra en het hy MY bevel en MY opdrag aan hom met ope arms aangegryp, al is dit vir hom vermoeiend. Vir julle elkeen wat hier lees en met ‘n rein hart dit begeer om ook daar vergader te word sal dit dan ook so geskied omdat EK julle SELF daarheen sal bring. Julle moet net gelowig bly bid tot MY en EK sal julle almal daar bymekaar maak. Die rede daarvoor, sal EK later aan julle bekend maak omdat EK sien dat baie van julle dink dat EK wel MY GEES oral op iemand kan uitstort, en dit is wel so, maar dit is maar een van die redes dat EK almal daarheen neem en later, wanneer julle dit beter sal verstaan, en dit is nie meer vêr nie, sal EK dit beter vir julle uiteensit. Glo MY net en vertrou dat MY oordele altyd reg is. Dit is vir julle almal se beswil dat julle daarheen moet gaan en EK sal elkeen op die regte tyd daarheen neem. Dit is ‘n belofte van MY, julle Skepper en Vader, wat elkeen ewe liefhet.
Amen

Dit was in die dae van Noag dat daar sekere mense was wat MY uitbundig uitgetart het. Die mense van daardie tyd was buitengewoon boos , soos wat julle almal alreeds weet, maar het hulle nie eintlik aan MY gesteur nie, behalwe die paartjies wat MY kneg Noag nie kon uitlos nie. EK het aan MY kneg en kind, Noag die opdrag gegee om die ark te bou sodat hy en sy gesin veilig kon bly terwyl EK die wêreld in haar eie oordeel laat versink. Daar was sekere mense wat met Noag aanhoudend en dag en nag die spot gedryf het. Noag het geduldig en sonder om kwaad te word, die slae van hulle gevat en het net in sy hart met MY daaroor gepraat. Daar was niemand wat in daardie dae meer in sy hart na MY kon kom behalwe Noag en sy familie nie. Die ander was almal verstandsmense en mense wat net op winsbejag uit was. Maak nie saak wat Noag vir hulle gesê het nie, en al was sy redes vir die bou van die ark hoe oortuigend, dit was met groot gelag gade geslaan en ook gebreek terwyl hy en sy gesin die sabbat gevier het. Ook terwyl die normale mens geslaap het, het hierdie booswigte MY kneg se werk gaan vernietig en moes hy en sy seuns weer van voor af die werk begin. MY kinders, in hierdie dae is daar nog steeds sulke mense en hulle poog ook om MY werk in die wiele te ry sodat daar niks van kan kom nie, maar soos wat EK in die vorige hoofstuk gesê het, sal MY planne altyd slaag en niemand sal MY onderkry nie. EK sal altyd doen soos wat EK wil en niks sal My kan keer nie. Wel weet julle almal wat dan nou ook op die einde van die dag gebeur het, en hulle het almal verdrink omdat hulle nie in MY woord geglo het nie. Nou sal dit dan ook so gebeur in die moderne ark wat EK vir MY kinders berei en die mense sal ook kom met hulle spot en MY knegte so probeer oortuig dat hulle die bou van die herberg moet staak. EK sal MY herberg egter beskerm en die persoon of persone wat sal kom met hulle vernietigingswerk, sal deur MY SELF gestraf word sodat MY herberg nie skade sal lei nie. Niemand sal ‘n hand lig om een van die stene af te gooi wat alreeds gebou is nie en dit sal bly staan. Julle sal later almal vir MY dankie sê, al weet julle nie nou waaroor dit gaan nie. EK sal julle almal daarheen neem soos wat EK al voorheen en in die vorige hoofstuk gesê het en dan sal julle die volle implikasie van MY herberg verstaan. En dan sal julle MY, julle Vader wat altyd voorsien, daarvoor dank. Ook wil EK vir elkeen wat by die Herberg is sê, dal julle nie die aanslae van die bose so teen julle, moet vrees nie omdat dit net MY manier is om julle sterk te maak vir die toekoms. Niks sal met julle gebeur nie, en al gaan dit soms rof daar, sal MY Hand julle nogtans seën en julle behoed en in die grootste vrede sal julle almal daar saamwoon tot die tyd aangebreek het vir MY volgende planne. MY kinders, vertrou MY net en laat los julle aardse goedere en kom. Kom na die plek wat EK besig is om vir julle te berei en kom skaar julle by MY kinders wat alreeds daar teenwoordig is. Daar is baie goeie redes daarvoor en julle sal MY prys wanneer julle alles weet en wanneer EK alles aan julle openbaar het. Al wat julle moet doen is om MY bo alles lief te hê, jou aardse goed op te gee en EK sal jou dan SELF na MY herberg bring. Met al MY liefde sal EK MY volk daarheen lei en julle sal ‘n skaar verlostes wees wat daar bymekaar is. Dit sê die Groot Planmaker aan julle, wat deel uitmaak van MY Verlossingsplan hier aan die Suidpunt van Afrika. Al MY liefde aan julle, MY uitverkorenes.
Amen
Hoofstuk 10

 EKSELF sal MY volk uit die nasies gaan haal en EK sal hulle hierheen bring sodat hulle MY verlossingsdade met hulle eie oë kan sien. Die mense van MY ander stamme, sal dan hierheen kom en in vrede saam met julle hier woon. EK ken elkeen se hart en sal net die opregtes van hart hierheen bring sodat MY volk onbesoedel sal bly en daar niks onreins hier sal inkom nie. Dit is ‘n belofte van MY, dat EK julle sal reinig en niks onsuiwers julle ooit weer van MY afvallig sal maak nie. MY kinders moet onbesoedeld en rein bly sodat EK MY GEES hier oor julle kan uitstort en julle met MY krag kan vervul, maar wanneer daar onreinhede in julle land inkom, kan julle nie staande bly nie en daarom sal EK hierdie keer SELF besluit wie hierheen mag kom en wie nie. Anders as in die verlede, sal niemand sy voete hier kan sit en die land so infiltreer, behalwe wanneer EK hulle hierheen bring nie, en dit sal net die reines van oorsee wees. Wees maar net gerus, die vyand sal nie weer met sy ou taktiek slaag nie en selfs die uitlanders sal hulle heeeltemal afsny van hulle mense in die ander lande en hulleself Boere begin noem. Hulle sal niks met die onreinheid van hulle geboortelande te doen wil hê nie omdat hulle MY bo alles sal stel en daarom het julle niks te vrese nie. Hulle sal presies dieselfde as julle wees, maar net hulle taal en tradisies sal verskil en julle kinders sal saam kan speel sonder dat die een groep teen die ander groep opstaan. Die mense van die ander lande sal so gou as moontlik julle taal wil aanleer omdat daar vir hulle nie ‘n mooier taal as die taal van die “uitverkorenes van Die Vader”, soos hulle julle noem, bestaan nie. EK sal hier teenwoordig wees en elkeen sal sy loon van MY Persoonlik ontvang en niemand, nie eers die mense van die ander lande sal afgeskeep word nie. EK sal aan hulle ook grond en lande gee om te bewerk en hulle sal elkeen ‘n huis van MY ontvang, deur MYSELF gebou en daar sal nêrens op aarde ‘n ander huis wees wat gelykstaande sal wees aan julle huise hier nie. Julle sal elkeen deur MY geseën word sodat julle MY hierin sal kan sien. EK sal niemand vergeet nie en selfs die kleinste detail sal nie ontbreek aan dit wat EK vir julle sal gee nie. EK het gisteraand aan MY skryfkneg gewys wat EK vir haar en haar gesin sal gee en sy was oorstelp van vreugde. EK het haar nie eers alles gewys tot in die fynste besonderhede nie, en sy was baie bly. MY kinders, net so sal EK vir julle elkeen gee wat julle hartsbegeerte nog van altyd af was. Dit sê EK met die gedagte dat aardse dinge nie vir een van julle van belang is nie. EK ken julle harte en dit wat julle opgegee het ter wille van MY sal EK weer, en baie beter aan julle teruggee. Al wat EK van julle verlang is die reine liefde vir MY julle Skepper en Vader en dan sal EK alles vir julle gee. Maar die aardse vergoeding wat EK vir julle sal gee, kan nie eers kers vashou by die hemelse vergoeding wat EK vir julle berei het nie en daarom sal EK nou niks vir julle sê daaroor nie, behalwe die volgende, en dit is dat julle nie sal verstaan nie, omdat julle nog te onryp is. Maak daarom vrede met julle deurmekaar omstandighede en vertrou MY en hou vas aan MY beloftes vir julle, en EK sál dit vir julle in vervulling laat gaan. Gee alles aan MY op sodat EK julle kan vergoed met die beste in die hele wêreld want nêrens in die hele wêreld sal daar soortgelyke dinge bestaan nie. Daarom sal die wêreld julle met jaloesie en afguns bejeën. Maar vertrou weereens net op MY wanneer dit met julle rof gaan en weet, EK sal julle nie in daardie posisie los nie, maar julle die dinge skenk wat julle nodig het. Dit sê EK ook aan almal wat hulle huise en luukse dinge opgegee het ter wille van MY en EK wil julle sê dat EK julle swaarkry raaksien en julle meer as dubbeld daarvoor sal beloon.
Amen.

(Voor ek met hierdie hoofstuk begin het, het Jahshua vir my gesê dat Ons vandag ‘n hoofstuk sal doen wat Ons nog nooit voorheen gedoen het nie, Hy het gesê dit gaan oor die ongeloof. Ek het aan HOM gesê dat HY al baie van die ongeloof aan ons gesê het en HY het MY geantwoord dat dit nog nooit op die manier waarop HY dit vandag sal doen geskied het nie. Toe gee HY my ‘n stok wat HY in SY hande vasgehou het. Dit is ‘n dik swart stok en lyk baie swaar, en Jahshua sê dat ek deur die lug met hom moet slaan. Die stok is toe eintlik so lig dat ek nie met hom geslaan kan kry nie. Jahshua sê dit is die kleingelowigheid. Toe gee HY my ‘n dun stewige lat en sê dat ek die wolk van ongeloof moet slaan. Ek slaan na die donker wolk hier voor my. Die lat slaan baie lekker en die wolk verdwyn baie vinnig.Toe sê Hy dat jy met geloof dinge kan doen maar met kleingelowigheid kan jy niks doen nie. Louise)
 
EK het aan julle almal ‘n mate van geloof gegee waarmee jy gebore word. Dit is die stok wat My skryfkneg in haar hande gehou het, maar die stok is baie lig en kan niks vermag nie. Jy as mens moet daardie bietjie geloof waarmee jy gebore is, ontwikkel sodat die ongeloof sal verander in die grootste geloof denkbaar. Die grootste geloof, word nie op die skouers gedra soos lapelle dat almal kan sien jy het geloof nie en dit is waarom EK dit voorgestel het as ‘n dun ferm lat wat tog deur alles kan sny. Die stok van ongeloof is egter dik en lyk swaar en elkeen kan sien as iemand kleingelowig is omdat hy vreesagtig sal wees vir alles. Dit is wat EK vir julle wil sê omdat Ek nie wil hê dat julle kleingelowig moet wees nie. MY kinders, julle moet ten volle in MY vertrou sodat julle die dik ligte stok kan verruil vir die dun, maar sterk lat wat die ongeloof sal bestry. Die geloof in MY word ook gebou op die liefde vir MY en wanneer jy nie glo nie, moet jy ernstig gaan kyk of jy MY werklik liefhet. As jy iemand liefhet, sal jy nie in hom ‘n wantroue hê nie behalwe wanneer hy homself al as ontrou bewys het. Maar EK is altyd getrou en sal niemand wat sy hoop op MY sit, vergeet nie en veral wanneer Ek vir julle sekere opdragte gee om te doen, moet julle in volle geloof net vashou aan dit wat EK vir julle gesê het. MY kinders, julle moet los waaraan julle vashou en aan MY kom vasklou en julle sal “nie kan glo “ hoe EK julle sal red en help nie. Baie van julle weet nie of julle die aardse dinge moet los en na MY en MY kinders by MY herberg kom nie omdat julle onseker is oor die toekoms en nie mooi weet of dit nou so sal wees soos wat EK vir julle gesê het nie. Dit bewys ‘n algehele wantroue in MY en julle sal dan later spyt kry dat julle nie gekom het nie. EK sal nooit vir julle lieg nie en sal julle altyd bystaan in alles maar julle moet ten volle op MY vertrou. Wanneer EK vir julle iets sê, sê EK dit met ‘n rede en EK sal nie een van MY kinders wat op MY vertrou, skade laat ly nie. EK sal julle nie aansê om julle aardse dinge te los en julle op MY genade te laat vertrou en julle dan net so in die steek laat nie. Luister na MY oordele en wanneer MY skryfknegte van My ‘n boodskap aan julle bring, moet julle dit glo omdat EK julle nie in die verderf sal stort nie. Glo MY wanneer EK sê dat julle julle van die wêreld en al sy dinge moet onttrek en doen dit, al lyk dit vir jou of jy finansieël skade sal ly. Wat is dit om ‘n bietjie finansieël skade te ly? Dit is niks in vergelyking met dit wat EK vir julle beloof het nie. Gaan nou en los alles en volg MY want jy kan nie ‘n beter keuse maak nie. EK is die Begin en die Einde en niemand kan MY hiet en gebied nie en daarom sal EK die wat hulle by MY skaar, altyd tegemoet kom, al lyk die dinge vir julle baie swart en onoplosbaar. Glo net in My Almagtige hand wat alles vir julle in die volgende sekonde kan herstel.
Amen
	Hoofstuk 12

27 Feb.2008 07:35

EK sal julle van krag voorsien vir die toekomstige dinge en alles wat EK julle beveel om te doen, sal julle voorspoedig uitvoer omdat EK so sê. EK stuur julle en niemand kan julle keer wanneer EK julle stuur nie. Julle sal uitgaan en MY werk verrig en julle sal niks doen wat verkeerd in MY oë is wanneer EK julle stuur nie. MY kinders, toe Elia die Baälpriesters geslag het, het hy verkeerd gehandel in MY oë? Was dit vir hom as moord gereken? Nee, EK het hom gestuur en dit het gebeur net soos wat EK hom beveel het. Gaan nou en doen soos wat EK julle beveel sonder om bekommerd te wees oor die gevolge. EK beveel julle om dinge te doen wat bevorderlik is vir julle geestelike groei en ontwikkeling en baie keer voel dit vir julle nie lekker nie, veral wanneer EK jou na jou naaste stuur met ‘n boodskap wat deur murg en been sny en dan is julle onwillig omdat julle nie daardie persoon wil seermaak nie, maar wanneer EK julle stuur, sal julle dit doen en die gevolge van julle doen en late, sal Ek dra. Baie keer stuur EK julle na iemand om vir hom iets te sê wat vir julle baie kras of hard klink en dan wil julle nie en julle dink dan dat die persoon julle sal kruisig of verongeluk, maar EK sê vir julle dat dit nie altyd die geval is nie. EK weet wie wat kan aanhoor sonder om aanstoot te neem en daarom stuur EK julle daarheen. MY skryfkneg het opdrag gekry om na iemand te gaan en sy is bevrees dat die persoon vir haar kwaad sal wees, maar EK sê nou vir haar dat sy niks te vrese het nie, want EK is met haar en dit sal vir die persoon net tot sy eie voordeel strek as hy daarna sal luister. Hy sal daarna luister en nie aanstoot neem nie omdat hy MY GEES in hom het en MY opreg wil dien en dít sal vir hom die besluit neem ook. Gaan daarom na die mense na wie EK julle stuur en doen julle werk vir MY, want dit is net tot hulle en julle eie voordeel. Dink aan die ontwikkeling van die siel van elke mens en jy sal bly wees aan die einde van die dag dat jy die boodskap vir hom gevat het omdat hy dan positief sal groei. MY kinders, julle moet nie bang wees nie en net op MY vertrou. Gaan en doen soos EK julle elkeen beveel en wees gerus. Dit geskied in MY wil. Dit sê Ek ook vir die persoon wat die boodskap ontvang en maan daardie mens om op te let na MY aanwysings omdat dit net die volledige Eenwording met MY teweeg sal bring.
Amen


Hoofstuk 13

27 Feb.2008 07:50

MY Liefde vir julle is onbegrens en dit kan nie gemeet word nie. EK sal julle versterk vir die tyd wat vir julle voorlê omdat Ek weet wat nog gaan gebeur. MY seuns en MY dogters, EK wil julle vertel van die groot geloofstryd wat vir julle voorlê. Die stryd sal buitengewoon fel wees en daar sal baie min van julle wees wat dit sal oorleef tot aan die einde , waar julle MY koms op die wolke sal sien. EK het julle al in die verlede daarvan vertel en wil julle nou weer sê dat dit net julle eie keuse sal wees of julle sal aanbly op die aarde of nie. Dit is nie MY bevel aan julle nie. Die Anti-Chris sal julle niks kan doen as julle nie kies om dood gemaak te word vir MY nie. MY kinders, die stryd sal kwaai wees, maar Ek sal julle almal versterk omdat julle dan almal Een met MY sal wees teen daardie tyd en julle dan ten volle in beheer sal wees van julle eie liggame. Onthou, wanneer jy Een met MY is, is EK en jy heeltemal dieselfde persoon omdat jou wil in MY wil opgegaan het en die keuse of jy sal aanbly, sal Ek aan jou oorlaat. Daarom sê Ek dat jy self sal kies, maar onthou, as jou wil eintlik MY wil is, sal jy die regte keuse maak omdat EK die “Oorheersende Faktor” in jou liggaam sal wees. Die keuse wat hy sal maak sal dan direk deur MY gemaak word en jy sal bly wees oor elke ding wat EK vir jou besluit omdat jy nie meer ‘n wil van jou eie het nie, en MY wil jou wil is. Dit is waarom daar min mense sal oorbly tot aan die einde en nie omdat julle onmagtig sal wees en julleself nie kan verweer teen die bose nie. MY kinders, net soos wat EK MYSELF in die hande van die oorgegee het wat MY gekruisig het, so sal julle julleself ook in die hande van die wat julle sal dood maak oorgee en hulle sal julle nie onverwags vang nie. Nee, julle sal presies weet wat hulle planne is en julle daarmee versoen en julle aan hulle martelinge oorgee. Die manier waarop jy dan sal sterf, sal dan duisende na MY bring omdat die oormag van die bose mense baie groot sal wees. Baie sal hierheen stroom op die tyd dat EK dit bestem het en hulle sal deur julle gered word wanneer hulle julle sien ly. Dit is waarom julle ooreengekom het om hierheen te kom sodat julle mense sal kan red deur julle lyding. MY seuns en MY dogters, julle sal juig aan die einde van die tyd omdat elke mens wat deur jou lyding gered sal word, vir jou as wins gereken sal word en jy sal dan nie met leë hande voor MY kom staan nie. EK sal julle almal wat bereid is om vir MY te werk die krag en die werksaamheid gee om dit vir MY te volbring en julle moenie bekommerd wees omdat julle so kragteloos voel nie. Dit is so deur MY aan julle gedoen sodat jy jou swakheid kan voel en ook kan weet dat wanneer jy vol krag voel, jy sal weet dat dit net van MY afkomstig is. EK doen aan elkeen iets vandag sodat hy kan sien dat die krag nie uit homself kom nie en dit is ook waarom EK partykeer vir julle ‘n opdrag gee en julle dit dan nie uitgevoer kry nie. MY kinders, dit is MY manier om julle sterk te maak in MY en nie in julleself nie. Vertrou net op MY en wanneer die regte tyd aangebreek het, sal jy dan alles kan doen wat EK jou beveel. Niemand kan iets uit homself doen nie en dit wil EK vir julle tuisbring omdat julle baie geneig is om te dink dat julle sterk is omdat julle MY gevra het vir krag. EK gee die krag en sal julle nie verlaat nie, maar partykeer is dit MY wil dat dinge nie heeltemal uitwerk nie en dan twyfel julle in MY omdat julle wou gehad het dat alles presies moes uitwerk soos wat jùlle dit wil hê. Dit werk presies uit soos wat EK dit wil hê en nie soos wat julle dit wil hê nie. EK sal julle bevele gee en dit sal wees soos wat EK dit wil hê en wanneer dit nie gebeur soos wat julle dink dit moes gebeur het nie, is julle baie keer ongelukkig, maar MY Liewe kinders, EK weet van beter en weet van alles. Ook wat in die geesteswêreld aangaan, weet EK alles en baie keer doen julle vir MY ‘n ding wat nie veel effek op die vleeslike wêreld het nie, maar wel op die geesteswêreld en wanneer julle dan met julle vleeslike oë daarna kyk, sien julle geen verskil nie en is ongelukkig omdat julle gedink het dit sal anders uitwerk. Vertrou net op MY en julle sal nooit verkeerd handel nie. Doen jou werk vir MY want jy weet glad nie waarom dit so moet wees nie. Moet nooit dink dat EK jou verlaat het nie, want EK het nie, EK sal ook nooit nie. MY lieflingkinders, soveel liefde soos wat EK het, kan julle nooit in die steek laat nie. Kan jy jou kind verlaat omdat hy ‘n fout het? Kan jy jou kind sommer afskryf omdat hy teen jou gesondig het? Nee, julle kan nie! Nou waarom dink julle dan dat EK julle sal verlaat omdat julle ‘n oomblik van swakheid beleef het? Kom dadelik na MY en kom om vergifnis vra en EK sal nie een van julle van MY af wegwys nie. Luister net na MY Stem en jy sal weet waar jy fout gemaak het en wanneer jy dit kom regmaak, sal jy dadelik vergewe wees, want EK het tot vir Judas Iskariot vergewe omdat hy MY verraai het weens sy hoogmoed en sy heerssug. Daarom moet julle nooit dink dat Ek een van MY klein kindertjies sal weggooi nie omdat MY liefde onbeperk en onbegrens is. Dink hieroor na voordat jy weer dink dat EK jou of iemand anders verlaat het.
Amen. 
Hoofstuk 14
28 Feb.2008 07:51
EK sal julle in MY waarhede inlei en julle alle verborgenhede bekend maak sodat julle vir MY ten volle kan leef en ook julle naaste uit die put van die dood kan red. Sonder dat julle dit weet is julle almal besig met die eenwording en terwyl julle in die nag slaap, gebeur daar wonderlike dinge met julle almal wat MY liefhet en MY woord lees. Dit is die rede dat julle soms wakker word in die nag en wonder wat nou met julle gebeur het omdat julle vaagweg van iets bewus was. As jy dringend na MY soek en die Eenwording met MY probeer nastreef, sal EK in jou binneste werk en jy sal meer en meer Een met MY word tot die dag aanbreek dat EK jou heeltemal met MY GEES sal vervul. Jy sal van niks bewus wees terwyl jy geestelik meer Een met MY word nie, maar EK sal jou saggies met MY verenig. Maar as die dag aangebreek het waarop jy MY in MY volle glorie moet en kan ontvang, sal EK nie saggies kom nie. EK sal jou ‘n paar dae voor die tyd deur ‘n kwaai beproewing vat en jou deur die donkerste put lei sodat jy kan voel hoe dit vir MY was voor dat EK gevange geneem is en in die tuin van Getsemané gebid het. EK het totaal en al verlate gevoel en dit het MY innerlik met die grootste benoudheid gevul. Soveel so dat EK bloed gesweet het. EK sal julle nie verlaat soos wat Ek verlate van MY liefde was nie, maar julle sal so voel en in trane en sak en as verkeer vir ‘n ruk. MY kinders, dit is nie wreed van MY nie, maar EK moet dit so doen sodat EK die laaste bietjie teenstand kan verbreek en julle ten volle met MY GEES kan vervul. Die een wat EK so vervul het met MY GEES, sal dan ‘n totale gedaanteverwisseling ondergaan en hy sal dan heeltemal anders daar uitsien. EK sal hom nie fisies ‘n ander beeld gee nie, maar die mense wat hom ken, sal weet dat daar iets anders met hom gebeur het. Hy/ sy sal dan van My oorloop en almal sal MY in hom of haar kan sien en die ou mens nie meer sien nie. Dit belowe EK vir julle almal wat na die Eenwording met MY streef. Julle sal almal dit op aarde beleef en die wonderwerke wat Ek vir julle belowe, sal dan plaasvind. Julle sal dit self kan doen, maar met MY GEES wat julle so vervul het. EK het julle lief en belowe dit vir julle omdat dit regtig gaan gebeur en dit is tans besig om met van MY knegte te gebeur. EK is besig om MY GEES oor baie van julle uit te stort en julle is nie eers daarvan bewus nie, maar as die dag aanbreek, sal julle dit weet en julle sal die dag met ope arms tegemoet hardloop. As die dag aanbreek dat EK jou met MY GEES sal vervul, sal jy dit weet en bly wees daaroor. Voor die tyd aanbreek en jy deur die diepste van duisternis moet gaan, sal jy bewus word van ‘n drukkende gevoel in jou borskas en jy sal ‘n benoude gevoel ondervind wat jy aan iets geesteliks moet toeskryf. Dit sal dan vir jou die aanduiding wees van MY teenwoordigheid en jy sal weet dat die totale Eenwording met MY op hande is. MY seuns en MY dogters, vrees nie daardie oomblik nie, al lyk dit vir julle vreesaanjaend en angswekkend, omdat dit net iets is wat jy vinning sal moet deurgaan en nie iets blywends is nie. Die oomblik dat dit verby is, sal jy MY kruisiging meer waardeer en jy sal met ander oë na alles kyk. Dan sal jy net moet wag op MY instruksies en EK sal jou dan sê hoe en waar jy jou heen moet haas sodat jy alleen kan wees, sodat EK MY GEES in jou binneste in kan “loslaat”. MY GEES is kragtig en julle sal dit nie kan hanteer wanneer EK sommer net uit die bloute MY GEES in jou binneste laat werk nie en daarom moet julle eers deur stadige prosesse gaan en julleself reinig om MY te kan bevat in MY volle glorie. MY liefling kinders, julle sal almal dit deurmaak en EK wil hê dat julle daarna moet streef en nie vrees vir die benoude oomblik wat gaan aanbreek nie, want dit is baie nodig vir jou om MY in MY volheid te kan bevat. MY dissipels is daardeur toe EK gekruisig is en toe EK na drie dae opstaan, is hulle almal deur die diepste hel saam met MY op ‘n ander manier. Die groot hartseer en pyn wat hulle moes deurmaak, het hulle geskik gemaak om MY GEES in MY volheid te kon bevat en daarom kon EK hulle dan ook met MY GEES vervul en kon hulle alles doen wat EK hulle voor die tyd belowe het. Dit is vir julle ook beskore, as julle net bereid sal wees om deur die diep hel te stap vir My, en die benoudheid te trotseer wat EK vir elkeen wat met MY wil Een word bring. Die siel is ‘n komplekse wese en sal daarom vir julle baie moeilik wees om te verstaan en daarom sal EK nie nou vir julle alles verduidelik wat met julle gaan gebeur nie, maar die eindresultaat sal vir elkeen die moeite werd wees en julle sal MY in MY volheid kan aanskou die heletyd deur. EK sal julle nooit verlaat nie, en dit moet julle onthou as julle in daardie doodsangs verkeer. Dink dan aan MY kruisiging en weet dan wat EK vir julle deurgemaak het. EK het alles vir julle opgegee en dit vra EK van julle ook om alles vir MY op te gee. Gee dit op want dit wat Ek vir julle sal terug gee, sal alles oortref en met nuwe moed en ywer sal julle MY dan dien soos wat EK dit wil hê. Kyk na MY en onthou hoe EK gelyk het nadat EK opgestaan het uit die dood. EK was ten volle verheerlik, al was MY liggaam sigbaar en tasbaar vir almal. EK het nie meer ‘n liggaam gehad wat sterflik was nie en dit beloof EK ook vir julle. Maar die liggaam wat julle sal behou nadat julle Een met MY geword het, sal nog steeds sieledeeltjies kan bevat en sal dit ook hê sodat jy op aarde nog MY werk kan verrig, maar die liggaam sal anders wees as voorheen en dit sal julle nie kan bemerk aan iemand wat Een is met MY nie. Hy sal nog dieselfde lyk en voel, maar anders wees. Onsterflik, maar wanneer dit vir die mense moet lyk of hy sterf, sal dit dan ook so gebeur. Met MY kneg Johannes sal dit dan ook so wees want aan die einde van tye sal hulle hom doodmaak en op die straat los en dit sal vir hulle voorkom asof hy dood daar lê. Maar dit sal net vir die skyn wees en hulle sal dit nie verstaan nie en sy liggaam sal dan na drie dae weer opstaan en lewendig word. Dit sal die mense in ‘n baie benarde situasie los en hulle sal nie kan verstaan wat gebeur het nie. Hoe kan iemand wat al drie dae dood is, weer opstaan? Hulle sal dink dat hulle hom oorwin het, maar intussentyd kan hy nie meer doodgaan nie. Hy sal vir ewig leef en dit beloof EK ook vir julle almal wat Een met MY geword het. Gaan deur die donker put vir My en jy sal aan die anderkant uitkom, springlewendig en vol nuwe lewe en liefde wat nooit sal ophou nie, sodat jy jou broers en susters in die verderf kan gaan haal met MY krag alleen. 
Hoofstuk 15
27 Feb.2008 08:38
Na die Eenwording met MY sal julle almal besef wat eintlik met julle gebeur het en julle sal met nuwe vreugde wat nooit kan ophou nie, te werk gaan en die hele wêreld sal dan vir julle soos ‘n oop boek wees. Elke hart sal jy kan deursien en weet wat daarin aangaan. Geen siekte sal vir jou te groot wees om te genees nie en die slegste duiwel sal vir jou vlug. Niks sal jou meer kan onderkry nie en jy sal met die wind beweeg. EK sal jou hierheen roep en jy sal by MY in die hoogste hemel kan wees in ‘n oogwink. Dit is alles dinge wat vir julle wag, maar dit sal nie net vir die plesier wees dat julle dit doen nie. Nee, julle sal MY en julle naaste dien. Dit sal die ware rede wees vir jou Eenwording met MY en as jy nog vind dat jy aan ander redes dink, moet jy mooi na jouself gaan kyk want dan is jy nog vêr van ryp af om MY so te dien. MY kinders moet hulle broers en susters wil help en so MY dien, en dit moet die ware rede vir julle Eenwording wees. EK sal net die Een met MY laat word, wat MY opreg wil dien en wat sy naaste liefhet soos wat hy homself liefhet. Daardie mens is geskik om met MY Een te word en dit sal dan ook so gebeur. EK sal kom met MY GEES en hom vervul en hy sal dan werksaam wees in MY ryk en MY siele na MY bring sodat die mense wat MY nog nie ken nie, van hulle Skepper en Vader bewus gemaak kan word. MY kneg, Johannes sal dan oor die hele aarde te werk gaan en hy sal aan almal waarna EK hom stuur, verskyn sodat hulle hulle na MY kan wend. Hy sal oor die hele aarde heengaan en almal wat MY uitdaag sal hy waarsku, en hulle sal probeer om hom te vang maar hulle sal hom nie kan vang nie , want hy is nie meer gebonde aan die wette van die natuur nie. Dit sal julle almal sterk maak om dit te weet en as julle hom sien, sal julle verstaan. EK het gesê dat MY Johannes weer na die aarde sal kom as een van die twee getuies en dit sal gebeur. Dit is nou besig om te gebeur terwyl MY skryfkneg hier tik en julle sal almal eerstehandse getuies daarvan wees. MY GEES sal besoeking aan elkeen van julle kom aflê en EK sal sien wie MY in sy hart en sy liggaam wil ontvang. Wees net lief vir MY en jou naaste en jy sal dit ook beleef en sien. Dit belowe EK vir julle. In die stryd wat vir julle voorlê sal daar dan baie wees wat alreeds die Eenwording met MY voltooi het en hulle sal dan MY ander kinders lei, omdat EK in hulle is. Hulle sal nie onder mekaar baklei wie die leier moet wees nie, omdat EK in elkeen van hulle sal wees en EK alleen die leier sal wees. Julle sal sien wat met julle gaan gebeur en as jy nog nie Een met MY is nie, sal jy nie hoef te vrees nie, omdat EK voorsien het in alles. Gaan hierdie komende stryd tegemoet met MY as julle Leier en vertrou net op MY en weet dat julle die oorwinnende party sal wees omdat EK sal oorwin. Gaan in vrede MY kinders en vrees niks, want EK het dit al klaar oorwin.
Amen
Hoofstuk 16
29 Feb.2008 07:38
EK sal elkeen wat opreg na die EENWORDING met MY soek begenadig en EK sal dit aan elkeen skenk wat daarna verlang. MY kinders, dit beteken nie dat julle nou maar agteroor kan sit en niks aan julleself doen nie. Nee elkeen moet iets aan homself wil doen sodat EK julle tegemoet kan kom en julle Een met MY maak. Strewe daarna en EK sal jou daarmee help. Daar is ‘n hele paar mense wat met MY daagliks oor die EENWORDING gesels en hulle is in groot afwagting vir die groot dag en met moeite kan hulle hulleself in toom hou. MY kinders, die groot verlange in baie van julle se harte om Een met MY te word , sal dan ook die EENWORDING met MY bespoedig. EK ken julle en sien dat julle net onvolmaakte mense is en daarmee het EK gevoel. Daarom sal EK MY genade oor julle uitgiet en julle Een met MY maak op die bestemde tyd. Die verlange in baie se harte maak hulle dan ook geskik om met MY Een te word omdat hulle verlange nie soseer is om spesiale kragte te hê nie, maar omdat hulle hulle met MY wil verenig en MY dan die heletyd voor hulle kan sien, en MY so te kan loof en prys. Dit gaan vir hulle dan ook oor die ware Liefde vir MY en dit is die hoofrede dat hulle Een wil word met MY, hulle eerste liefde. MY kinders, dit is die regte rede waarom julle Een met MY moet word. Nie omdat julle dan alles sal kan doen en julle vyande kan verslaan nie. Dit sal net ‘n bonus wees en EK sal elkeen wat met MY Een is, met MY krag ook vervul, maar die liefde is altyd eerste en dit sal met MY EENWORDING ook heel eerste wees. Streef na die ewige liefde en julle sal spoedig Een met MY word. Die liefde kan alles vermag en wanneer julle wedergebore is, sal julle al die ander mense kan help wat ook na MY soek , maar nog nie volwasse genoeg is om te weet hoe nie. EK sal julle dan voorsien van alles om julle vissies vir MY met sukses te kan vang en dan sal julle verstaan waarom EK julle baie keer gestuur het om vir MY ‘n vissie te vang en julle sonder die vissie terug gekeer het huistoe. MY kinders, julle vissies sal julle dan met MY krag vang en terwyl julle nog nie met MY Een is nie, sal julle kragteloos voel en voel dat die vissies te glad is vir julle, maar wanneer julle met MY Een is, sal die vissies maklik te vang wees vir julle. Maar die hoofrede van alles moet nog steeds die liefde wees en nie die bewys van jou krag vanuit MY nie. Maar EK kan julle nou ook verseker dat niemand wat met MY Een is, MY krag sal misbruik nie omdat EK die Een is wat besluit wie dit waardig is om met MY Een te word en wie nie. Dit sal dan die rede wees dat net sekeres Een met MY kan word en ‘n voorbeeld sal stel vir die wat nog daarna streef, maar nog nie heeltemal reg is daarvoor nie. MY lieflingkinders, julle moet dit elke oomblik nastreef, dan sal dit so gou as moontlik gebeur en julle sal dan juig oor MY skeppingswonder binne julle. Dit beteken dat EK van elkeen wat met MY EEN geword het, ‘n nuwe mens gemaak het. Gaan in vrede en strewe na MY en julle sál Een met MY word.
Amen.
Hoofstuk 17
29 Feb.2008 07:54
In MY ryk is daar baie dinge wat vir julle onbegryplik is omdat julle nie ‘n idee het van alles wat daar gebeur nie. Baie van julle het al van MY boeke gelees wat EK deur MY vorige skryfknegte laat skryf het en dit het julle al ‘n goeie kennis gegee van wat daar aangaan, maar die ware kennis ontbreek julle nog baie. EK sal dit aan julle duidelik maak die oomblik dat julle Een met MY geword het en julle sal alles mooi kan verstaan en nie meer dom vrae aan MY rig nie. MY kinders, julle sal weet waaroor alles gaan die minuut dat jy Een met MY word en jy sal die hele skepping, van elke planeet wat geskep is en ook al vernietig is. Kan verstaan. Ook sal jy weet wie jy was en wat jou doel op aarde is. Jy sal kan sien wat in jou naaste wat MY nog nie ken se hart aangaan en ook weet hoe om hom of haar te nader sodat hy of sy ook vir MY gewen kan word. Dit gaan alles oor die wen van siele sodat satan se mag oor hulle gebreek kan word en as jy ernstig is daaroor om ander te help en by te staan, sal jy dit deur MY krag kan doen en jy sal hulle na MY lei nadat jy Een geword het met MY. MY kinders, die tyd is so min en daarom praat Ek so baie van die EENWORDING met MY en ook is daar baie van julle wat besig is daarmee en elke woord oor die EENWORDING met MY opslurp. Die wat MY die liefste het, sal dan ook eerste gevoed word en daarom gee EK baie oor hierdie belangrike onderwerp. Lewe net vir MY en vergeet die aardse sorge. MY redende hand sal altyd bereid wees om te help. Daar is baie van julle wat graag na MY herberg sal wil kom ,maar daar is aardse dinge wat julle verhoed om hierheen te kom, soos byvoorbeeld geldelike probleme. MY kinders, EK sal julle help en julle het nie ‘n sent nodig om tot hier te kom nie. Los alles en kom na MY herberg sodat EK julle hier kan begenadig en die EENWORDING met MY kan bespoedig. Die Herberg van MY is nie ‘n mens s’n nie en niemand sorg vir jou terwyl jy daar bly nie. Niemand is in beheer daarvan nie behalwe EK. EK maak die reëls daar en elkeen wat van goeie wil is kan daarheen kom. EK alleen sorg vir almal daar aangesien niemand meer ‘n aardse werk het wat vir hom ‘n inkomste genereer nie. Dit is nie eers die grond van die persoon wat eerste daar gebly het nie. Dit is MY grond. Dit kan julle gaan navors as julle wil en julle sal vind dat dit werklik so is. MY kinders, EK het hierdie aardse en alles wat daarop is geskep en daarom sal niemand vir MY sê wat maak U nie. Niemand sal vir MY kom vra waar die transportakte van die grond is nie omdat alles van en uit MY is. EK kan maak wat EK wil en daarom het EK MY kinders wat daar woon opdrag gegee om daar te bou vir al die mense wat nog daar moet kom bly. EK wil al MY kinders uit die wêreld hê en nooi julle om so gou as moontlik daar uit te kom. Kom, MY seuns en MY dogters en kom woon in MY herberg, heeltemal gratis en verniet. Al wat EK wil hê is ‘n opregte hart wat MY wil dien en nie die wêreld nie en die oorgrote liefde vir MY en jy sal welkom wees hier. Daar sal nog baie mense kom en die huisies gaan uitgedeel word soos wat die mense kom, so haas jou en kom kry vir jou ‘n blyplek uit MY hand gegee. Julle sal dit nooit berou nie en so gou as wat jy hierheen kom, en MY opreg wil dien, sal jy ook MY STEM kan hoor. Soek MY net gedurigdeur al woon jy daar. Dit is EK wat spreek en julle uit nooi om te kom. Laat die wat dors het, kom en drink uit die fontein van lewende water wat daar vloei. Kom eet MY brood wat daar op die tafel vir julle gedek lê. Kom, MY kinders, en kom bly by MY. Is dit nie ‘n uitnodiging wat niemand kan ignoreer nie? Kom sê EK weereens en EK bedoel dit. Bel MY kneg en sy sal vir julle kan sê waar die plek geleë is sodat julle ook daarheen kan kom voor die groot stryd aanbreek. Dit sê EK, die EWIGE HERBERGIER aan al MY kinders wat na MY soek in die opregtheid van sy of haar hart.
Amen
